К ОПУБЛИКОВАНИЮ 
КОМИ РЕСПУБЛИКАСА ВЕСЬКӦДЛАН КОТЫРЛӦН
ШУӦМ
Меставывса тӧдчанлуна му пытшкӧс участокъяс серти
му пытшкӧссӧ геология боксянь туялӧм, сыӧн колана ногӧн
вӧдитчӧм да сійӧс видзӧм бӧрся дінмуын канму дӧзьӧр нуӧдігӧн меставывса тӧдчанлуна му пытшкӧс участокъяссӧ, мыйясӧн вӧдитчӧны юридическӧй кывкутысьяс да асшӧр уджалысьяс, урчитӧм риск категорияӧ пыртан муртӧсъяс урчитӧм да Коми Республикаса Веськӧдлан котырлӧн ӧткымын шуӧмӧ вежсьӧмъяс пыртӧм йылысь 
«Канму контроль (дӧзьӧр) да муниципальнӧй контроль збыльмӧдігӧн юридическӧй кывкутысьяслысь да асшӧр уджалысьяслысь инӧдъяс дорйӧм йылысь» Федеральнӧй оланпаслӧн 81 статья серти Коми Республикаса Веськӧдлан котыр шуис:
1. Урчитны Меставывса тӧдчанлуна му пытшкӧс участокъяс серти му пытшкӧссӧ геология боксянь туялӧм, сыӧн колана ногӧн вӧдитчӧм да сійӧс видзӧм бӧрся дінмуын канму дӧзьӧр нуӧдігӧн меставывса тӧдчанлуна му пытшкӧс участокъяссӧ, мыйясӧн вӧдитчӧны юридическӧй кывкутысьяс да асшӧр уджалысьяс, урчитӧм риск категорияӧ пыртан муртӧсъяссӧ 1 №-а содтӧд серти.
2. Урчитны татшӧм риск категорияяс, мыйясӧн вӧдитчӧны меставывса тӧдчанлуна му пытшкӧс участокъяс серти му пытшкӧссӧ геология боксянь туялӧм, сыӧн колана ногӧн вӧдитчӧм да сійӧс видзӧм бӧрся дінмуын канму дӧзьӧр нуӧдігӧн: тӧдчана, шӧр, шӧркодь, ичӧт.
3. Урчитны юридическӧй кывкутысьяс да асшӧр уджалысьяс серти, кодъяс вӧчӧны овмӧс нуӧдан да мукӧд удж налӧн уджлы индӧм риск категория серти, планӧвӧй прӧверкаяс нуӧдан татшӧм тшӧкыдлун:
тӧдчана риск категория серти – 3 вонас ӧтчыдысь;
шӧр риск категория серти – 4 вонас ӧтчыдысь оз тшӧкыдджыка;
шӧркодь риск категория серти – 6 вонас ӧтчыдысь оз тшӧкыдджыка;
ичӧт риск категория серти оз нуӧдсьыны.
4. Пыртны Коми Республикаса Веськӧдлан котырлӧн ӧткымын шуӧмӧ вежсьӧмъяс 2 №-а содтӧд серти.
5. Тайӧ шуӧмсӧ олӧмӧ пӧртӧм бӧрся видзӧдны Коми Республикаса Веськӧдлан котырӧн Юрнуӧдысьӧс вежысьлы, коді кывкутана могъяс юклӧм серти координируйтӧ Коми Республикаын вӧр-ва озырлун туялан, рӧдмӧдан, сыӧн вӧдитчан да сійӧс видзан да му пытшкӧсӧн вӧдитчан юкӧнын ӧтувъя канму политика збыльмӧдан юалӧмъяс серти Коми Республикаса олӧмӧ пӧртысь власьт органъяслысь уджсӧ. 
6. Тайӧ шуӧмыс вынсялӧ сійӧс официальнӧя йӧзӧдан лунсянь.
Коми Республикаса Веськӧдлан котырӧн
Юрнуӧдысьӧс Медводдза вежысь                                                    И. Булатов
Сыктывкар 
2020 вося вӧльгым тӧлысь 16 лун 
553 № 
Коми Республикаса Веськӧдлан котырлӧн
2020 во вӧльгым тӧлысь 16 лунся 553 №-а шуӧм дорӧ
1 №-а СОДТӦД
Меставывса тӧдчанлуна му пытшкӧс участокъяс серти му пытшкӧссӧ геология боксянь туялӧм, сыӧн колана ногӧн вӧдитчӧм да сійӧс видзӧм бӧрся дінмуын канму дӧзьӧр нуӧдігӧн меставывса тӧдчанлуна му пытшкӧс участокъяссӧ, мыйясӧн вӧдитчӧны юридическӧй кывкутысьяс да асшӧр уджалысьяс, урчитӧм риск категорияӧ пыртан
МУРТӦСЪЯС
1. Меставывса тӧдчанлуна му пытшкӧс участокъяссӧ, мыйясӧн вӧдитчӧны юридическӧй кывкутысьяс да асшӧр уджалысьяс, кодъяс уджалӧны меставывса тӧдчанлуна му пытшкӧс участокъясӧн вӧдитчан юкӧнын (водзӧ – му пытшкӧсӧн вӧдитчысьяс), меставывса тӧдчанлуна му пытшкӧс участокъяс серти му пытшкӧссӧ геология боксянь туялӧм, сыӧн колана ногӧн вӧдитчӧм да сійӧс видзӧм бӧрся дінмуын канму дӧзьӧр нуӧдігӧн (водзӧ – геология боксянь дінмуын канму дӧзьӧр) пыртӧны урчитӧм риск категорияӧ Коми Республика мутасын корӧмъясӧ, кутшӧмъясӧс урчитӧма «Му пытшкӧс йылысь» Россия Федерацияса Оланпасӧн, меставывса тӧдчанлуна му пытшкӧс участокъяс серти му пытшкӧссӧ геология боксянь туялан, сыӧн колана ногӧн вӧдитчан да сійӧс видзан юкӧнын мукӧд федеральнӧй оланпасӧн да на серти примитан Россия Федерацияса нормативнӧй инӧда актъясӧн, Коми Республикаса оланпасъясӧн да нормативнӧй инӧда актъясӧн, лоны вермана кутчысьтӧмлун вӧсна лоны вермана лёкторъяслысь сьӧкыдлунсӧ тӧд вылӧ босьтӧмӧн (водзӧ – быть вӧчны колана корӧмъяс).
2. Шӧркодь риск категорияӧ пырӧны меставывса тӧдчанлуна му пытшкӧс участокъяс, кутшӧмъясӧс гӧгӧртас вылӧ лёка тӧдчысь объектъяс пыртан муртӧсъяс серти пыртӧма І, ІІ, ІІІ да ІV категория объектъяс лыдӧ, кутшӧмъясӧс вынсьӧдӧма Россия Федерацияса Веськӧдлан котырлӧн 2015 во кӧч тӧлысь 28 лунся 1029 №-а шуӧмӧн, ІІІ категорияа объектъяс лыдӧ.
3. Меставывса тӧдчанлуна му пытшкӧс участокъяссӧ, кутшӧмъясӧс тайӧ содтӧдлӧн 2 пункт серти колӧ пыртны шӧркодь риск категорияӧ, колӧ пыртны шӧр риск категорияӧ сэк, кор:
а) меставывса тӧдчанлуна му пытшкӧс участок меститчӧ ва видзан зонаясын либӧ налӧн юкӧнъясын, ва объектъяслӧн сёртасъясын;
б) меставывса тӧдчанлуна му пытшкӧс участокӧн вӧдитчӧны меставывса да дінму тӧдчанлуна муувса сооружениеяс стрӧитӧм да уджӧдӧм могысь, мыйяс абу йитчӧмаӧсь мупытшса озырлун перйӧмкӧд да корсьӧмкӧд;
в) меставывса тӧдчанлуна му пытшкӧс участокын перйӧмсӧ збыльмӧдӧны взрывнӧй уджъясӧн вӧдитчӧмӧн;
г) меставывса тӧдчанлуна му пытшкӧс участокын эмӧсь муувса ваяс, мыйясӧн вӧдитчӧны, медым могмӧдны ваӧн юӧм да овмӧс нуӧдӧм вылӧ да бытӧвӧя.
4. Меставывса тӧдчанлуна му пытшкӧс участокъяс, кутшӧмъясӧс тайӧ содтӧдлӧн 2 да 3 пунктъяс серти колӧ пыртны шӧркодь, шӧр риск категорияясӧ, колӧ пыртны шӧр, тӧдчана риск категорияясӧ лӧсялӧмӧн сэк, кор меставывса тӧдчанлуна му пытшкӧс участоксӧ риск категорияӧ пыртӧм йылысь помшуӧм примитан кадпас водзын мунысь 3 во чӧжӧн оланпас серти  вынсялӧма:
а) юридическӧй кывкутысьлы, сылӧн чина йӧзлы либӧ асшӧр уджалысьлы административнӧй инӧд торкалӧмысь, мый урчитӧма Административнӧй инӧд торкалӧмъяс йылысь Россия Федерацияса кодекслӧн 7.2 статьяса 2 юкӧнӧн (канмулӧн опорнӧй видзӧдан везса скважинаяс, ва объектъяс вылын видзӧдан режимнӧй створъяс, маркшейдерскӧй пасъяс бырӧдан либӧ тшыкӧдан юкӧнын), 7.3 статьяӧн, 7.4 статьяӧн (мупытшса озырлун куйлан площадьясын торъя разрешениетӧг стрӧитан юкӧнын), 7.10 статьяӧн (му пытшкӧс участокъясӧн вӧдитчан инӧдсӧ аснаукӧн сетан юкӧнын), 8.5 статьяӧн (му пытшкӧслӧн серпас йылысь юӧр дзебан либӧ дзуган юкӧнын), 8.9 статьяӧн, 8.10 статьяса 1 юкӧнӧн, 8.11 статьяӧн, 8.13 статьяса 1 юкӧнӧн (муувса ва объектъясысь ва чукӧртанінъясын ва видзан режим торкан юкӧнын), 8.17 статьяса 1 юкӧнӧн (минеральнӧй ресурсъяссӧ дінмуын геология боксянь туялӧм, геология боксянь туялӧм, корсьӧм, на серти разведка да найӧс перйыны заводитӧм вылӧ лицензиялысь условиеяссӧ, а сідзжӧ пытшкӧсса саридз ваясын, мутас саридзын, континентальнӧй шельфын да (либӧ) Россия Федерацияса торъя экономическӧй зонаын минеральнӧй ресурсъяс корсьӧмсӧ, разведкасӧ да перйыны заводитӧмсӧ безопаснӧя нуӧдан стандартъяс (нормаяс, правилӧяс) торкалан юкӧнын), 8.18 статьяӧн (ресурсъяс туялан правилӧяс торкалан юкӧнын), 8.19 статьяӧн, 8.20 статьяӧн (минеральнӧй ресурсъяссӧ оланпас торкалӧмӧн сетан юкӧнын), «Коми Республикаын административнӧй кывкутӧм йылысь» Коми Республикаса Оланпаслӧн 81 статьяса 4, 41, 42 юкӧнъясӧн, административнӧя мыждӧм йылысь шуӧм, ӧлӧдӧмӧн административнӧя мыждӧм кындзи;
б) мыждана приговор, мый серти юридическӧй кывкутысьлысь чина мортсӧ либӧ асшӧр уджалысьсӧ, коді збыльмӧдӧ овмӧс нуӧдан да (либӧ) мукӧд удж меставывса тӧдчанлуна му пытшкӧс участокъясӧн вӧдитчӧмӧн, шуӧма Россия Федерацияса уголовнӧй кодекслӧн 246, 250 да 255 статьяясӧн урчитӧм мыж вӧчӧмын мыжаӧн;
в) му пытшкӧсӧн вӧдитчан инӧдсӧ кадысь водз дугӧдӧм, дугӧдлӧм либӧ дзескӧдӧм йылысь помшуӧм, мый примитӧма сэк, кор му пытшкӧсӧн вӧдитчысь торкалӧма лицензиялысь тӧдчана условиеяссӧ либӧ му пытшкӧсӧн вӧдитчан урчитӧм правилӧяссӧ.
5. Меставывса тӧдчанлуна му пытшкӧс участокъяс, кутшӧмъясӧс тайӧ содтӧдлӧн 4 пункт серти колӧ пыртны шӧр, тӧдчана риск категорияясӧ, колӧ пыртны шӧркодь, шӧр риск категорияясӧ лӧсялӧмӧн сэк, кор меставывса тӧдчанлуна му пытшкӧс участоксӧ риск категорияӧ пыртӧм йылысь помшуӧм примитан кадпас водзын мунысь 3 во чӧжӧн оланпас серти вынсялӧм помшуӧмъясыс абуӧсь, кутшӧмъясӧс урчитӧма тайӧ содтӧдлӧн 4 пунктӧн.
6. Меставывса тӧдчанлуна му пытшкӧс участокъяссӧ урчитӧм риск категорияӧ пыртӧм да риск категория вежӧм йылысь помшуӧмсӧ оформитӧны Коми Республикаса вӧр-ва озырлун да гӧгӧртас видзан министерстволӧн (водзӧ – Министерство) тшӧктӧдӧн, кутшӧмӧс примитӧны планӧвӧй прӧверкаяс нуӧдан во водзын мунысь вося моз тӧлысь 31 лунӧдз кадколастӧ.
Сэк, кор меставывса тӧдчанлуна му пытшкӧс участоксӧ урчитӧм риск категорияӧ пыртӧм йылысь помшуӧмыс абу, меставывса тӧдчанлуна му пытшкӧслысь тайӧ участоксӧ лыддьӧны ичӧт риск категорияӧ пыртӧмаӧн.
Министерство нуӧдӧ меставывса тӧдчанлуна му пытшкӧс участокъяслысь лыддьӧг, кутшӧмъяслы сетӧма риск категорияяс (водзӧ – лыддьӧг).
Меставывса тӧдчанлуна му пытшкӧс участокъяслӧн лыддьӧгӧ пыртӧны меставывса тӧдчанлуна му пытшкӧс участокъяссӧ урчитӧм риск категорияӧ пыртӧм да риск категориясӧ вежӧм йылысь Министерстволӧн тшӧктӧд подув вылын индӧм тшӧктӧд примитан лунсянь 5 уджалан лун чӧжӧн.
Лыддьӧгсӧ колӧ йӧзӧдны да выльмӧдны «Ӧтуввез» юӧртан да телекоммуникация везйын Министерстволӧн официальнӧй сайтын да сэтчӧ пыртӧны татшӧм юӧр:
а) меставывса тӧдчанлуна му пытшкӧс участоклӧн ним да меститчанін, кутшӧмӧс пыртӧма урчитӧм риск категорияӧ;
б) меставывса тӧдчанлуна му пытшкӧс участокъясӧн вӧдитчӧм вылӧ лицензия пасъян номерсӧ, канмусянь пасъян кадпассӧ да лицензиялӧн вын помасян кадпассӧ индӧмӧн;
в) му пытшкӧсӧн вӧдитчысьлӧн тырвыйӧ ним, кодлӧн эм меставывса тӧдчанлуна му пытшкӧс участокъясӧн вӧдитчӧм вылӧ лицензия либӧ разрешение;
г) му пытшкӧсӧн вӧдитчысьӧс канмусянь пасъян медшӧр пас (КПМП);
д) му пытшкӧсӧн вӧдитчысь серти вот мынтысьлӧн пас (ВМП);
е) му пытшкӧсӧн вӧдитчысьлӧн юридическӧй инпас (сэк, кор колӧ, йитчӧм вылӧ мӧд пошта инпас), телефон да электроннӧй пошта инпас (эм кӧ);
ж) меставывса тӧдчанлуна му пытшкӧс участокъяссӧ риск категорияясӧ пыртӧм йылысь помшуӧмлӧн реквизитъяс (кадпас да номер) риск категориясӧ да тӧдмӧгъяссӧ индӧмӧн, мыйяс подув вылын вӧлі примитӧма татшӧм актсӧ.
7. Му пытшкӧсӧн вӧдитчысь вермӧ сетны Министерствоӧ меставывса тӧдчанлуна му пытшкӧс участокъяслы водзджык сетӧм риск категория вежӧм йылысь заявление.
Заявлениеӧ быть колӧ пыртны татшӧм тӧдмӧгъяс:
а) му пытшкӧсӧн вӧдитчысьлӧн тырвыйӧ ним, кодлӧн эм меставывса тӧдчанлуна му пытшкӧс участокъясӧн вӧдитчӧм вылӧ лицензия либӧ разрешение;
б) му пытшкӧсӧн вӧдитчысьӧс канмусянь пасъян медшӧр пас (КПМП);
в) му пытшкӧсӧн вӧдитчысьӧс вот мынтысьлӧн пас (ВМП);
г) меставывса тӧдчанлуна му пытшкӧс участоклӧн меститчанін, мыйӧн вӧдитчӧ му пытшкӧсӧн вӧдитчысь;
д) меставывса тӧдчанлуна му пытшкӧс участокъяслы, мыйясӧн вӧдитчӧ му пытшкӧсӧн вӧдитчысь, водзджык сетӧм риск категорияяс йылысь юӧр;
е) му пытшкӧсӧн вӧдитчысьлӧн юридическӧй инпас (сэк, кор колӧ, йитчӧм вылӧ мӧд пошта инпас), телефон да электроннӧй пошта инпас (эм кӧ).
Заявление дорӧ позьӧ содтыны меставывса тӧдчанлуна му пытшкӧс участокъяслӧн меставывса тӧдчанлуна му пытшкӧс участокъяссӧ, мыйясӧн вӧдитчӧ му пытшкӧсӧн вӧдитчысь, урчитӧм риск категорияӧ, кутшӧмӧс кӧсйӧны сетны шыӧдчысьлы, пыртан муртӧсъяслы лӧсялӧм йылысь документъяс.
Коми Республикаса вӧр-ва озырлун да гӧгӧртас видзан министр либӧ сійӧс вежысь видлалӧ заявлениесӧ, донъялӧ документъяссӧ, кутшӧмъясӧс сетӧма му пытшкӧсӧн вӧдитчысь да кутшӧмъяс эмӧсь Министерстволӧн веськӧдлӧм улын, да найӧс видлалӧм бӧрын кадколастӧ, мый оз вевтырт татшӧм заявление босьтан лунсянь 15 уджалан лун, примитӧ татшӧм помшуӧмъяс пиысь ӧтиӧс:
а) заявление могмӧдӧм да меставывса тӧдчанлуна му пытшкӧс участоклы сетӧм риск категориясӧ вежӧм йылысь;
б) заявление могмӧдӧмын ӧткажитӧм йылысь.
Министерство тайӧ пунктын индӧм помшуӧм примитан лунсянь 5 уджалан лун чӧжӧн юӧртӧ му пытшкӧсӧн вӧдитчысьлы примитӧм помшуӧм йылысь заявлениеын индӧм пошта инпас серти лӧсялана уведомление либӧ му пытшкӧсӧн вӧдитчысьлӧн электроннӧй инпас инпас серти уполномочитӧм чина мортлӧн вынсьӧдӧм квалифицируйтӧм электроннӧй кырымпасӧн кырымалӧм электроннӧй документӧн ыстӧмӧн, татшӧм инпассӧ кӧ пыртӧма Юридическӧй кывкутысьяслӧн ӧтувъя канму реестрӧ, Асшӧр уджалысьяслӧн ӧтувъя канму реестрӧ лӧсялӧмӧн либӧ сійӧ вӧлі водзджык сетӧма Министерствоӧ.
Сэк, кор заявлениесӧ могмӧдӧмын ӧткажитӧм йылысь примитӧм помшуӧмкӧд абу сӧгласӧсь, му пытшкӧсӧн вӧдитчысь вермӧ обжалуйтны татшӧм помшуӧмсӧ административнӧй да (либӧ) ёрд пӧрадокын.
Коми Республикаса Веськӧдлан котырлӧн
2020 во вӧльгым тӧлысь 16 лунся 553 №-а шуӧм дорӧ
2 №-а СОДТӦД
Коми Республикаса Веськӧдлан котырлӧн ӧткымын шуӧмӧ пыртӧм
ВЕЖСЬӦМЪЯС
1. «Меставывса тӧдчанлуна му пытшкӧс участокъяс серти му пытшкӧссӧ геология боксянь туялӧм, сыӧн колана ногӧн вӧдитчӧм да сійӧс видзӧм бӧрся дінмуын канму дӧзьӧр нуӧдан пӧрадок йылысь» Коми Республикаса Веськӧдлан котырлӧн 2018 во лӧддза-номъя тӧлысь 21 лунся 291 №-а шуӧмын:
Меставывса тӧдчанлуна му пытшкӧс участокъяс серти му пытшкӧссӧ геология боксянь туялӧм, сыӧн колана ногӧн вӧдитчӧм да сійӧс видзӧм бӧрся дінмуын канму дӧзьӧр нуӧдан пӧрадокын, мый вынсьӧдӧма шуӧмӧн (1 №-а содтӧд):
1) содтыны татшӧм сюрӧса 51 пункт:
«51. Дінмуын канму дӧзьӧр котыртігӧн вӧдитчӧны риск вылӧ веськӧдӧм уджаланногӧн «Канму контроль (дӧзьӧр) да муниципальнӧй контроль збыльмӧдігӧн юридическӧй кывкутысьяслысь да асшӧр уджалысьяслысь инӧдъяс дорйӧм йылысь» Федеральнӧй оланпаслӧн 81 статья серти.
Дінмуын канму дӧзьӧр котыртігӧн риск вылӧ веськӧдӧм уджаланногӧн вӧдитчӧм могысь юридическӧй кывкутысьяслысь, асшӧр уджалысьяслысь да (либӧ) наӧн вӧдитчан производственнӧй объектъяслысь уджсӧ колӧ пыртны урчитӧм риск категорияӧ Юридическӧй кывкутысьяслысь да асшӧр уджалысьяслысь да (либӧ) наӧн вӧдитчан производственнӧй объектъяслысь уджсӧ урчитӧм риск категорияӧ либӧ ӧпасносьт серти урчитӧм классӧ (категорияӧ) пыртан правилӧяс серти, кутшӧмъясӧс вынсьӧдӧма «Канму контрольлысь (дӧзьӧрлысь) торъя сикасъяс котыртігӧн риск вылӧ веськӧдӧм уджаланногӧн вӧдитчӧм да Россия Федерацияса Веськӧдлан котырлӧн ӧткымын актӧ вежсьӧмъяс пыртӧм йылысь» Россия Федерацияса Веськӧдлан котырлӧн 2016 во моз тӧлысь 17 лунся 806 №-а шуӧмӧн».
Юридическӧй кывкутысьясӧн, асшӧр уджалысьясӧн вӧдитчан производственнӧй объектъяссӧ пыртӧны урчитӧм риск категорияӧ меставывса тӧдчанлуна му пытшкӧс участокъяс серти му пытшкӧссӧ геология боксянь туялӧм, сыӧн колана ногӧн вӧдитчӧм да сійӧс видзӧм бӧрся дінмуын канму дӧзьӧр нуӧдігӧн меставывса тӧдчанлуна му пытшкӧс участокъяссӧ, мыйясӧн вӧдитчӧны юридическӧй кывкутысьяс да асшӧр уджалысьяс, урчитӧм риск категорияӧ пыртан муртӧсъяс подув вылын, кутшӧмъясӧс урчитӧма Коми Республикаса Веськӧдлан котырӧн.».
2) 6 пунктӧ содтыны татшӧм сюрӧса коймӧд абзац:
«Коми Республика мутасъясын Россия Федерациялӧн Арктика зонаса резидентъяс серти, мыйяс пырӧны Россия Федерациялӧн Арктика зонаӧ, прӧверкаяссӧ нуӧдӧны сійӧ аслыспӧлӧслунъяссӧ тӧд вылӧ босьтӧмӧн, кутшӧмъясӧс индӧма «Россия Федерациялӧн Арктика зонаын предпринимательскӧй удж нуӧдӧмын канмусянь отсӧг сетӧм йылысь» 2020 во сора тӧлысь 13 лунся 193-ФЗ №-а Федеральнӧй оланпаслӧн 13 статьяын, а сідзжӧ дінмуын канму дӧзьӧр нуӧдан административнӧй уджаланарт серти, кутшӧмӧс урчитӧм пӧрадокын дасьтӧма да вынсьӧдӧма дӧзьӧр нуӧдысь орган.».
2. «Коми Республика мутасын ва объектъясӧн вӧдитчан да найӧс видзан юкӧнын дінмуын канму дӧзьӧр збыльмӧдан пӧрадок йылысь» Коми Республикаса Веськӧдлан котырлӧн 2018 во лӧддза-номъя тӧлысь 21 лунся 290 №-а шуӧмын:
Коми Республика мутасын ва объектъясӧн вӧдитчан да найӧс видзан юкӧнын дінмуын канму дӧзьӧр збыльмӧдан пӧрадокын, мый вынсьӧдӧма шуӧмӧн (1 №-а содтӧд):
1) содтыны татшӧм сюрӧса 51 пункт:
«51. Дінмуын канму дӧзьӧр котыртігӧн вӧдитчӧны риск вылӧ веськӧдӧм уджаланногӧн «Канму контроль (дӧзьӧр) да муниципальнӧй контроль збыльмӧдігӧн юридическӧй кывкутысьяслысь да асшӧр уджалысьяслысь инӧдъяс дорйӧм йылысь» Федеральнӧй оланпаслӧн 81 статья серти».
Дінмуын канму дӧзьӧр котыртігӧн риск вылӧ веськӧдӧм уджаланногӧн вӧдитчӧм могысь юридическӧй кывкутысьяслысь, асшӧр уджалысьяслысь да (либӧ) наӧн вӧдитчан производственнӧй объектъяслысь уджсӧ колӧ пыртны урчитӧм риск категорияӧ Юридическӧй кывкутысьяслысь да асшӧр уджалысьяслысь да (либӧ) наӧн вӧдитчан производственнӧй объектъяслысь уджсӧ урчитӧм риск категорияӧ либӧ ӧпасносьт серти урчитӧм классӧ (категорияӧ) пыртан правилӧяс серти, кутшӧмъясӧс вынсьӧдӧма «Канму контрольлысь (дӧзьӧрлысь) торъя сикасъяс котыртігӧн риск вылӧ веськӧдӧм уджаланногӧн вӧдитчӧм да Россия Федерацияса Веськӧдлан котырлӧн ӧткымын актӧ вежсьӧмъяс пыртӧм йылысь» Россия Федерацияса Веськӧдлан котырлӧн 2016 во моз тӧлысь 17 лунся 806 №-а шуӧмӧн.
Юридическӧй кывкутысьяслысь, асшӧр уджалысьяслысь да (либӧ) наӧн вӧдитчан производственнӧй объектъяслысь уджсӧ пыртӧны урчитӧм риск категорияӧ Коми Республика мутасын ва объектъясӧн вӧдитчан да найӧс видзан юкӧнын дінмуын канму дӧзьӧр збыльмӧдігӧн юридическӧй кывкутысьяслысь да асшӧр уджалысьяслысь да (либӧ) наӧн вӧдитчан производственнӧй объектъяслысь уджсӧ урчитӧм риск категорияӧ пыртан муртӧсъяс подув вылын, кутшӧмъясӧс урчитӧма Коми Республикаса Веськӧдлан котырӧн»;
2) 7 пунктӧ содтыны татшӧм сюрӧса коймӧд абзац:
«Коми Республика мутасъясын Россия Федерациялӧн Арктика зонаса резидентъяс серти, мыйяс пырӧны Россия Федерациялӧн Арктика зонаӧ, прӧверкаяссӧ нуӧдӧны сійӧ аслыспӧлӧслунъяссӧ тӧд вылӧ босьтӧмӧн, кутшӧмъясӧс индӧма «Россия Федерациялӧн Арктика зонаын предпринимательскӧй удж нуӧдны канмусянь отсӧг сетӧм йылысь» 2020 во сора тӧлысь 13 лунся 193-ФЗ №-а Федеральнӧй оланпаслӧн 13 статьяын, а сідзжӧ дінмуын канму дӧзьӧр нуӧдан административнӧй уджаланарт серти, кутшӧмӧс урчитӧм пӧрадокын дасьтӧма да вынсьӧдӧма дӧзьӧр нуӧдысь органӧн.».
3. «Коми Республика мутасын экология боксянь дінмуын канму дӧзьӧр збыльмӧдан пӧрадок йылысь» Коми Республикаса Веськӧдлан котырлӧн 2018 во лӧддза-номъя тӧлысь 19 лунся 275 №-а шуӧмын:
Коми Республика мутасын экология боксянь дінмуын канму дӧзьӧр збыльмӧдан пӧрадокын, мый вынсьӧдӧма шуӧмӧн (1 №-а содтӧд):
7 пунктӧ содтыны татшӧм сюрӧса коймӧд абзац:
«Коми Республика мутасъясын Россия Федерациялӧн Арктика зонаса резидентъяс серти, мыйяс пырӧны Россия Федерациялӧн Арктика зонаӧ, прӧверкаяссӧ нуӧдӧны сійӧ аслыспӧлӧслунъяссӧ тӧд вылӧ босьтӧмӧн, кутшӧмъясӧс индӧма «Россия Федерациялӧн Арктика зонаын предпринимательскӧй удж нуӧдӧмын канмусянь отсӧг сетӧм йылысь» 2020 во сора тӧлысь 13 лунся 193-ФЗ №-а Федеральнӧй оланпаслӧн 13 статьяын, а сідзжӧ дінмуын канму дӧзьӧр нуӧдан административнӧй уджаланарт серти, кутшӧмӧс урчитӧм пӧрадокын дасьтӧма да вынсьӧдӧма Министерствоӧн.». 

